
Njé personalitet me origjiné shqiptare, gé ka Iéné gjurmé né
historingé politike dhe né mendimin pedagogjik osman éshté edhe dr.
Ibrahim Temo. Ai u lind mé 21 mars té vitit 1865 né qytetin e Strugés,
né lagjen “Murat Celebi”.* Pasi mori arsimin fillor né qytetin e lindjes,
né vitin 1884 ai shkoi né Stamboll ku u regjistrua pér té vazhduar
studimet né Fakultetin Ushtarak t& Mjekésisé (4skeri Tibbiye-i Sahane).
Gjaté viteve té studimit, ai ra né kontakt me figura té njohura té kohés,
disa prej té ciléve, bashkéstudenté me té, dhe né prill té 1889 themeluan
organizatén politike “Ittihad ve Terakki” (“Bashkim dhe Pérparim”).?
Kjo organizaté, shumé shpejt u kthye né njé lévizje opozitare, e cila e
frymézuar nga parimet e Revolucionit Borgjez Francez (1789) synonte
mbledhjen e Parlamentit dhe kthimin e Perandorisé Osmane né monarki
kushtetuese. Pér arsye politike, i ndjekur nga sulltani dhe geveria
osmane, pjesén dérrmuese té jetés ai e kaloi né Rumani. Megjithaté,
gjaté gjithé kohés dr. I. Temo luajti njé rol aktiv. Ai ruajti lidhje me
figura té njohura té lévizjes xhonturke né emigracion, shkroi artikuj né
gazeta e revista té njohura té kohés, shgiptare e té huaja, hartoi

! Kristaq Prifti, Doktor Ibrahim Temo - Jeta dhe Vepra 1865-1945, Prishtiné: Enti i
teksteve dhe i mjeteve mésimore i Kosovés, 1996, f. 13.

2 pér mé gjeré lidhur me rolin e dr. Ibrahim Temos né lévizjen xhonturke shih: Sina
Aksin, Jon Turkler ve Ittihat ve Terakki, Ankara: IMGE kitabevi, 2014; Ahmet Bedevi
Kuran, Osmanli Imparatorlugunda Inkilap Hareketleri Milli Miicadele, Istanbul:
Tiirkiye Is Bankas1 Kiiltiir Yayinlari, 2012; M.Siikrii Hanioglu, Bir siyasal 6rgiit
olarak Osmanli Ittihad ve Terakki Cemiyeti ve Jon Tiirkliik (1889-1902), Istanbul:
Iletisim yayinlari, 1987.

memorandume drejtuar sulltanit, geverisé osmane dhe personaliteteve
mé té njohura té Evropés, né té cilat ngriti probleme té ndryshme mbi
reformat qé duheshin realizuar né Perandoriné Osmane.

Njé vend t& réndésishém né kujtimet® artikujt, memorandumet
dhe epistolarin® e dr. 1. Temos zé edhe céshtja shqiptare. Pér veté
peshén dhe vendin gé zé kjo figuré né historiné e Perandorisé Osmane
dhe Rilindjen Kombétare Shqiptare, shqyrtimi i piképamjeve gé ai ka
dhéné mbi reformimin e sistemit arsimor osman dhe shkollat e huaja né
trojet shqiptare éshté njé obligim shkencor. Né njé memorandum gé dr.
I. Temo dhe atdhetarét e kolonisé shqiptare t€ Bukureshtit i dérguan
geverisé osmane né korrik té 1896, protestohej ashpér kundér
propagandés sé Greqisé, Serbisé, Bullgarisé dhe Malit té Zi, té cilat,
duke shtuar vazhdimisht shkollat dhe kishat e tyre né viset shqiptare
synonin té asimilonin popullsiné vendase. Kisha dhe shkolla, gé né
Shqipériné e Poshtme (né Toskéri) funksiononin né greqisht, kurse né
Magedoniné e Sipérme dhe né Gegéri né sllavisht - shkruhej né
memorandum - u shérbenin interesave té huaja politike, Greqisé dhe
shteteve sllave, g€ synonin té errésonin shpirtin e shqiptaréve dhe t’i
bénin ata pér vete, t’1 asimilonin e t’i shkombétarizonin. Pér t€ penguar
kété politiké antikombétare, shgiptarét e Bukureshtit i kishin parashtruar
Patrikanés protesta té njépasnjéshme, ku i kérkonin gé kisha té mos
pérdorej si mjet pér helenizimin e shqiptaréve ortodoksé, gé nuk kishin
asnjé lidhje me grekét as nga gjaku as nga kombésia. Pér t’i dhéné fund
dhunés dhe arbitraritetit politik né Shqipéri dhe veprimtarisé
antishqiptare té shteteve ballkanike, e cila sipas patriotéve shqiptaré
lejohej edhe nga veté sulltani, ata kérkonin qé:

a) geveria osmane té lironte té gjithé shqiptarét e burgosur dhe té
internuar pér arsye politike;

b) té njihej kombésia shqiptare dhe pérkatésia fetare t€ mos
pérzihej me até kombétare dhe;

c) me géllim pér té penguar propagandat e huaja kishtaro-
shkollore dhe pér t&€ mos u dhéné mundési shteteve fqinjé t’i pérdorin
kishat dhe shkollat si vegla té tyre politike, ishte e nevojshme qé, né
viset me popullsi shqgiptare, shérbimi fetar té€ béhej né shqip. Gjithashtu,

3 Ibrahim Temo ‘nun Ittihad ve Terakki Anilari, Istanbul: Arba yayinlari, 2000.

* Epistolari dhe dokumentacioni personal i dr. Ibrahim Temos gé nga viti 1960 ruhet
né Arkivin Qendror té Shtetit. Ai iu dhurua shtetit shgiptar nga familja dhe
bashkéshortja e tij Nafije Temo, sipas porosisé sé bashkéshortit.

kérkohej gé né kéto vende té hapeshin shkolla kombétare, ku mésimi té
zhvillohej né gjuhén shqipe.”

Njé nga bashkéhartuesit e Memorandumit té mésipérm, dr. 1.
Temo, né€ thirrjen “Bashkatdhetaré shqiptaré” t&€ hartuar né vitin 1897,
pasi pérshkruante gjendjen e mjerueshme té popullsisé shgiptare né
Perandoriné Osmane, si shkaktar kryesor pér situatén e krijuar ai
akuzonte regjimin e Abdyl Hamitit Il, valinjté dhe funksionarét osmané.
Sipas tij, projektet pér reforma gé ata i kishin dérguar geverisé osmane,
kishin shkuar kot dhe nuk kishin marré asnjé pérgjigje. Padishahut -
shkruante ai - as gé i shkonte ndérmend té plotésonte déshirat e
shgiptaréve pér zhvillimin e arsimit dhe té ekonomisé sé vendit.
Ndérkohé qé wvazhdonte t'u bénte l€shime serbéve, malazezéve,
bullgaréve dhe grekéve, té cilét, duke patur mbéshtetjen e Rusisé po
ndérhynin hapur né Vilajetin e Kosovés, Shkodrés, Manastirit dhe
Janinés, duke punuar pér té helmuar ndérgjegjen e shqgiptaréve dhe pér
t’1 pérearé ata. Ky ishte edhe “shpérblimi” pér shérbimet qé shqiptarét i
kishin béré Perandorisé Osmane, duke derdhur gjakun né shkretétirat e
Arabisé dhe Afrikés.®

Dr. I. Temo ishte nga té parét intelektualé shqiptaré qé ngriti
zérin dhe vuri né spikamé rrezikun gé i kanosej vendit nga shkollat e
huaja. Né njé artikull gé botoi né revistén Albania té Faik Konicés me
titull “La Bulgarisation de 1’Abanien” (“Bullgarizimi i1 Shqipéris€”), ai
fliste hapur mbi zgjerimin e ndérhyrjes sé Bullgarisé dhe té shteteve té
tjera ballkanike. Sipas tij, kéto shtete, né saje té léshimeve gé u kishte
béré Porta e Larté kishin krijuar kishat dhe shkollat e tyre né njé pjesé té
madhe té Shqipérisé. Mé tej, ai e vinte theksin né rrezikun e madh gé
pérbénin kéto shkolla né drejtim té shkombétarizimit dhe té sllavizimit
té territoreve dhe popullsisé shqiptare. Pérpjekjet e kétyre shteteve pér
té rikrijuar “Bullgariné e madhe” apo perandorité e tjera mesjetare greke
e serbe, ai i quante gesharake dhe pjellé té njé fantazie té shfrenuar.
Megjithaté, dr. 1. Temo, nuk harronte té paralajméronte qarget
shoviniste ballkanike se veprimtaria e tyre propagandistike né fushén e
arsimit do té conte, pa e kuptuar edhe ata veté, né shpérthimin e

5 Arkivi Qendror i Shtetit (mé tej: AQSH), Fondi (mé tej: F) 19, Dosja (mé tej: D).18,
fl. 1. Memorandum i Ibrahim Temos dhe i patriotéve té€ Kolonisé Shqiptare té
Bukureshtit drejtuar sulltanit, korrik 1896.

¢ AQSH, Fondi 19, dos. 21, fl. 36. Pamfleti “Bashkatdhetaré shqiptaré”, 1897.

ndjenjave nacionale shqgiptare, né njé aksion té¢ dhunshém dhe né njé
revansh té tmerrshém kundér tyre.’

Pérpjekjet e béra nga sulltan Abdyl Hamiti Il pér ta rikthyer né
Stamboll, ai i shfrytézoi pér t’i parashtruar kérkesa né favor t&é ¢éshtjes
shqiptare. Né shtator té vitit 1899, dr. I. Temon i dorézoi funksionarit té
larté osman gjeneral Ahmet Xhelaledin Pashés njé Promemorie prej 8
fagesh. Kjo Promemorie pérmbante kérkesa me karakter arsimor dhe
kulturor, té cilat do ta ndihmonin popullin shqiptar pér ta afirmuar
identitetin e tij kombétar dhe pér té parandaluar politikén asimiluese té
shteteve fginje.® Sipas dr. I. Temos, shqiptarét myslimané gé pérbénin
edhe shumicén e popullsisé ishin té bashkuar me kéto kérkesa me
véllezérit e tyre té krishteré dhe po mbronin kombésiné, moralin dhe
nderin e tyre kundrejt rrezikut té sllavizimit, gregizimit dhe latinizimit.
Ai kritikonte funksionarét osmané, nga geveritarét mé té larté e deri tek
drejtorét e arsimit né vilajete, pér shkak se ata i shikonin me
indiferentizém propagandat e huaja dhe nuk shqgetésoheshin aspak ndaj
rrezikut té shkombétarizimit gé u kanosej shgiptaréve. Mungesa e
shkollave shqipe nga njéra ané dhe pérhapja e shkollave e kishave sllave
e greke né Vilajetin e Kosovés, Manastirit dhe Janinés, nga ana tjetér,
kishin krijuar sipas dr. 1. Temos njé gjendje t& réndé pér popullsiné
shqiptare. Pér ta ilustruar kété situaté, ai sillte si shembull pozitén e njé
njeriu, té cilit i kishin vendosur shkelmin né bark dhe po i zinin frymén.
Dr. I. Temo i bénte thirrje sulltan Abdyl Hamitit Il dhe geverisé sé
Stambollit se dobésimi i lidhjeve midis shqgiptaréve dhe Perandorisé
Osmane kishte ndodhur pikérisht pér shkak té késaj politike. Prandaj, né
gofté se geveria osmane do té hapte né ¢do ané té Shqipérisé shkolla
shqipe, jo vetém g€ do t’u pritej rruga propagandave t€ huaja, por do té
forcoheshin njéherazi edhe lidhjet e shgiptaréve me Perandoriné
Osmane. Ai kundérshtonte me forcé té gjithé ata funksionaré
konservatoré osmané, té cilét, duke njohur rolin e shkollave né ngritjen
e ndérgjegjes kombétare té shqiptaréve, kishin friké se hapja e tyre do té
conte né shképutjen e Shqipérisé nga Perandoria Osmane. Shqiptarét,
sipas dr. I. Temos, e kishin pasur gjithmoné té zhvilluar ndérgjegjen
kombétare. Pér ta vértetuar kété, ai i sugjeronte funksionaréve osmané
gé té pyesnin ndonjé shqiptar pér kombésiné e tij. Me bindje té ploté, ai
shkruante se nga népunési mé i larté e deri tek shqgiptari mé i thjeshtg,

" Ibrahim Temo, “La Bulgarisation de 1' Abanien”, Albania, nr. 4, 15-31.7.1898, f. 63-
64.
8 K. Prifti, Doktor Ibrahim Temo..., f. 162.



KONTRIBUTI | DR. IBRAHIM TEMOS PER REFORMIMIN E... 89

gofté ky mysliman ose i krishteré, do t’u thoshte se “Lavdi Zotit, jam
shqiptar”, duke u lavdéruar me kombésiné e tij. Dr. I. Temo i bénte
thirrje sulltanit se pér té forcuar lidhjen e shqiptaréve me Perandoriné
Osmane, Stambolli duhet té zbatonte njé politiké tolerante dhe mé té
drejté ndaj shqiptaréve, sidomos né drejtim té hapjes sé shkollave dhe
[évrimit té gjuhés shqgipe. Kjo do té ndihmonte né forcimin e unitetit jo
vetém mes shqiptaréve myslimané dhe Perandorisé Osmane, por edhe
me shqiptarét ortodoksé. Si shembull ai sillte géndrimin e tyre né Luftén
Greko-Turke (1897), té cilét nuk Kishin réné né kurthin e propagandés
dhe shogérive greke gé vepronin né Shqipériné e Jugut, por pérkundrazi
bashkérisht me forcat osmane u ishin kundérvéné ushtrisé pushtuese
greke kur ajo kishte sulmuar Vilajetin e Janinés.

Né Promemorien e dr. I. Temos paragitet edhe njé projekt
reformash qgé Perandoria Osmane duhet té zbatonte né vilajetet
shgiptare. Me interes pér studimin toné éshté sidomos pika tre, ku ai
shkruan se té huajt, duke shfrytézuar doktrinén fetare, i kishin kthyer
shkollat dhe kishat né vegla té tyre. Ata, eméronin né to mésues dhe
priftérinj grek€ né Toskéri dhe bullgaré e serbé né Gegéri. Pér t'u dhéné
fund ndérhyrjeve té tilla, ai sugjeronte se duheshin plotésuar dy kérkesa
té popullit shqiptar: sé pari, t€ krishteréve shqiptar t’u lejohej qé né
liturgjiné kishtare té fusnin gjuhén shqgipe dhe gé Patrikana greke té mos
I persekutonte priftérinjté shqiptaré; sé dyti, geveria osmane té hapte né
viset shqiptare shkolla shqgipe, ku nxénésit shqiptaré t& mésonin edhe
gjuhén turke. Dr. I. Temo né kété promemorie deklaronte haptazi se me
bashkimin e shkollave shgiptaro-osmane té katér vilajeteve shqiptare do
t’u jepej fund propagandave greko-sllave, si dhe pretendimeve té tyre
territoriale né Shqipéri e Magedoni. Pér ta paralizuar Kkrejtésisht
ndikimin e shteteve ballkanike, ai ishte i mendimit qé geveria osmane
duhet té hapte shkolla edhe pér kombésité e tjera joshgiptare. Kjo
strategji do té kishte efekt pozitiv dhe do té bénte qé kombésité né fjalé
t’t ndérprisnin lidhjet e tyre me Athinén, Beogradin, Sofjen,
Bukureshtin dhe Moskén.? N& tetor 1902-prill 1903 dr. I. Temo pasi dha
doréhegjen si mjek nga njé spital i Rumanisé shkoi né Paris pér té vijuar
specializimin né fushén e okulistikés. Atje, ai vendosi kontakte me miq
dhe bashképunétoré, personalitete té njohura té lévizjes xhonturke.
Gjaté késaj kohe, me kérkesé té dr. I. Temos, u mbajt njé mbledhje né

% AQSH, Fondi 19, dos.31, fl .97 - 99. Promemorie e Ibrahim Temos paragitur Ahmet
Xhelaledin Pashés, shtator 1899.

shtépiné e Ahmet Rizait'® ku morén pjesé drejtuesit kryesoré té késaj
lévizjeje. Né kujtimet e tij, ai shkruan se né mbledhje kishte parashtruar
nevojén e hartimit té njé programi, mbi bazén e té cilit duhet té punonin
té gjitha degét e partis€ “Bashkim dhe Pérparim”. Ky program do t&
shérbente si njé platformé pér geverisjen e vendit, kur kjo parti té vinte
né fugi. Dr. I. Temo i térhogi vémendjen drejtuesve té lévizjes se ata
nuk duhet té kufizoheshin vetém me kritika drejtuar regjimit té sulltan
Abdyl Hamitit I, sepse po té vazhdohej késhtu, kur t¢ merrnin frenat e
shtetit né doré, nuk do té ishin né gjendje pér ta drejtuar até.

Duke marré né konsideraté kéto propozime, pjesémarrésit rané

dakord pér té pérpiluar njé program té hollésishém, pér té gjitha degét.
Dr. I. Temo mori pérsipér gé té hartonte pjesén mbi politikén arsimore
dhe reformat q¢ partia “Bashkim dhe Pérparim” do t€ ndérmerrte kur t&
vinte né pushtet. Ai e vlerésonte arsimimin e popullit si treguesin
themelor té qytetérimit té njé kombi. Vendi gé zinte njé shtet né botén e
gytetéruar, sipas tij, pércaktohej nga pesha numerike e numrit té
banoréve gé dinin té shkruanin e lexonin né raport me popullsiné e
pérgjithshme. Prandaj, reformimin e sistemit arsimor né Perandoriné
Osmane ai e quante si dicka té domosdoshme. Programin arsimor gé dr.
I. Temo e paragiti né mbledhjen e radhés pérbéhej nga kéto pika:

1) Vendosja e arsimit fillor t& detyrueshém dhe falas pér té
gjithé shtetasit e Perandorisé Osmane;

2) Programet e kétyre shkollave do té pérgatiteshin nga shteti
dhe do té kontrolloheshin prej tij;

3) Nxeénésit qé nuk do té vazhdonin studimet e mesme do té
mésonin, pas mbarimit té shkollés fillore edhe dy vite té
tjera, gjaté té cilave do té merrnin njohuri pér profesione té
ndryshme gé nevojiteshin pér jetén;

4) N& katundet ose lagjet ku pérvec turqve kishte edhe popullsi
té kombésive té tjera, kur mblidheshin mé tepér se 40
nxénés, do té organizoheshin c¢cdo pasdite dy oré mésimi
kushtuar gjuhés amtare. Mésuesit e tyre do té paguheshin
nga komunitetet pérkatése ose nga shteti osman;

5) Té mos lejohej hapja e shkollave té huaja dhe krerét e
komuniteteve fetare t& mos ndérhynin né ¢éshtjet e arsimit.

1\ brahim Temo ‘nun Ittihad ve Terakki..., s.157.

Ata kishin t€ drejt€ q€ t’i rekomandonin Ministrisé sé
Arsimit vetém programet e I1éndéve fetare;

6) Alfabeti arab ishte i papérshtatshém pér natyrén e gjuhés
turke. Prandaj, rekomandohej qé né shkolla té futej alfabeti
latin, i cili do té lehtésonte mésimin e gjuhés osmane dhe
kulturén turke do ta bénte té njohur né Evropé.**

Pér shkak té kérkesés sé fundit, e cila duhet theksuar se ishte njé
kérkesé e guximshme pér kohén, ai filloi té thirrej nga bashképunétorét
xhonturq me nofkén “Latinisti”.** Né té vérteté programi i hartuar nga
dr. I. Temo né pjesén mé té madhe té tij ishte aplikuar nga veté
administrata e sulltan Abdyl Hamitit I1,"* cka tregon se ai pér shkak té
viteve gé kishte kaluar né emigracion, ishte shképutur disi nga realiteti.
Gjaté polemikés gé zhvilloi me Ahmet Rizain, kur paraqgiti programin
pér organizimin e sistemit arsimor né Perandoriné Osmane, ai e vuri
theksin tek nevoja e mbrojtjes sé fémijéve té krishteré, gé ishin po aq
atdhetaré sa ata myslimané, nga rreziku i shkombétarizimit. Ndalimin e
shkollave té huaja dhe futjen e mésimit té gjuhés amtare pér fémijét e
kombésive joturke, ai e konsideronte si njé mas€ q€ do t’i priste rrugén
procesit té asimilimit té té rinjve té krishteré shqiptaré. Ky program i dr.
I. Temos lidhur me organizimin e arsimit nuk u miratua, pér shkak se
asnjé koleg 1 partis€ “Bashkim dhe Pérparim” nuk e kishte hartuar
pjesén e vet.® Gjithsesi, tashmé ai ka hyré né analet e historisé sé
arsimit dhe mendimit pedagogjik osman si programi arsimor i partisé
“Bashkim dhe Pérparim”, i hartuar nga dr. I. Temo. Né njé Promemorie
tjetér té shkruar né vitin 1904 dhe gé zyrtarisht Perandorisé Osmane i
éshté dérguar né emér té njé Komiteti té¢ kombésive té ndryshme,™ dr. I.
Temo si autoré i saj parashtron si zgjidhje mé té pérshtatshme pér
céshtjen kombétare shqiptare dy alternativa:

a) ose vilajetet me popullsi shqgiptare té bashkoheshin né
njé vilajet mé vete, duke u veguar nga territoret e tjera dhe mbi
kété bazé té zbatoheshin edhe reformat;

1 po aty, 5.158-159.

12 po aty, s.159.

13 per keté shih: Bayram Kodaman, Abdiilhamid devri egitim sistemi, Ankara: Turk
Tarih Kurumu, 1991; Yahya Akylz, Tirk Egitim Tarihi (Baslangingtan 2001 e),
Istanbul: ALFA, 2001, s.206-240; Hasan Ali Koger, Tiirkiye de Modern Egitimin
Dogusu ve Gelisimi: 1773-1923. Istanbul: M.E.B. Yaynlar1, 1991.

1% Ibrahim Temo ‘nun Ittihad ve Terakki..., 5.160.

S K.Prifti, Doktor Ibrahim Temo..., f.193-194.

b) ose té pengoheshin ndérhyrjet e Fugive té Médha né
térési dhe nga geveria osmane té zbatoheshin reforma té
pérgjithshme pér té gjithé Turqiné Evropiane.
Krahas kétyre alternativave propozoheshin edhe disa masa me karakter
administrativ, ku me interes pér objektin toné té studimit éshté pika
katér, sipas sé cilés nga geveria osmane kérkohej gé shkollat e huaja té
higeshin nga duart e klerit dhe té vendoseshin nén kontrollin e shtetit,
sepse, ato ishin béré burim pércarje midis popujve té ndryshém té
Perandorisé. Kjo masé sugjerohej edhe pér grekét e bullgarét, té cilét
financonin dhe kishin nén kontroll njé pjesé té madhe té kétyre
shkollave.'®

Té njéjtin problem ai e shtroi edhe né njé letér gé i dérgoi
ministrit t¢ Brendshém, Ebu Mukbil Kemal beut, e cila faktikisht kishte
trajtén e njé promemorie dhe gé indirekt i drejtohej veté sulltanit. Né
letér ai shkruante se Madhéria e Tij ishte né dijeni se né gjykimin e
Evropés, Perandoria Osmane, kishte mbetur prapa dhe pér té mos
prishur harmoniné e qytetérimit evropian turgit duheshin débuar sa mé
paré nga Evropa. Kéto projekte drejtoheshin kundér turgve si
myslimané dhe ishin mbeturiné e kohés sé kryqézatave. Por, edhe
periudha e zbatimit té kétyre mendimeve, sipas tij, nuk do té ishte e
largét. Né kété parashtresé ai ndalet edhe né politikén e Bullgarisé ndaj
Turqisé Evropiane. Bullgaria, sipas dr. I. Temos, po tregohej shumé
aktive dhe rrezikonte mé shumé se ¢cdo shtet ballkanik popujt e saj.
Bullgarét ishin duke punuar me ané té shkollave dhe té kishave, gé veté
geveria osmane i Kishte lejuar zyrtarisht, pér té pérgatitur truallin pér
pushtimin e vilajeteve shqiptare dhe magedonase. Ata ishin duke pritur
shkatérrimin pérfundimtar té Perandorisé Osmane, me qgéllim pér té
realizuar projektet e tyre. Por, sipas tij, gé tani ende pa ndodhur kjo ata
po pérpigeshin q& me “butési” t& shképusnin digka.'” Né njé shkrim té
titulluar “Mbi intrigat e fqinjéve né€ Shqipéri dhe né Magedoni”, 1 cili
sipas studiuesit Kristaq Prifti i takon fundit té vitit 1904, dr. I. Temo
denoncon botérisht pérpjekjet gé garget politike té Athinés, Beogradit
dhe Sofjes ishin duke béré pér té shkombétarizuar popullsiné shqiptare e
vecanérisht brezin e ri, me ané té shkollave dhe kishés. Ai e trajtonte
veprimtariné e tyre si njé prelud té copétimit té€ Shqipérisé dhe

16 AQSH, F. 19, D. 18, fl. 91-93. Promemorie e hartuar nga Ibrahim Temo drejtuar
Portés sé Larté, 1904.

Y AQSH, F. 19, D. 31, fl. 75-79. Promemorie e hartuar nga Ibrahim Temo drejtuar
ministrit té Brendshém té Perandorisé Osmane, 1904.

njékohésisht bénte thirrje se nése shqiptarét nuk ngriheshin gysh tani,
fqinjét ballkaniké do té rrémbenin pjesét mé té mira té atdheut. Dr. |.
Temo i ftonte shqiptarét gé té shfrytézonin situatén dhe té pérfitonin nga
ashpérsimi i kontradiktave midis Fugive té¢ Médha pér shkak té ¢éshtjes
sé Lindjes dhe Luftés Ruso-Japoneze té 1904-1905.'8

Pas Revolucionit Xhonturk té vitit 1908 ashtu si tek té gjithé
shqiptarét edhe tek dr. I. Temo u ngjallén shpresa t¢ médha pér té
ardhmen e Perandorisé e té popullit shqiptar. Piképamja e partisé
“Bashkim dhe Pérparim” (“Ittihat ve Terakki”), lidhur me ¢éshtjen e
pérdorimit té gjuhés ishte: né shkollat fillore shtetérore mésimi pérveg
se né turgisht do té zhvillohej edhe né gjuhén qgé flitej népér vilajete; né
shkollat e ndérmjetme zhvillimi i mésimit né gjuhén turke ishte i
detyrueshém, ndérsa gjuha lokale do té lihej me zgjedhje; hapja e
shkollave private do té ishte e liré, me kusht gé ato té ishin nén
kontrollin e shtetit.!® Ndérsa, né Kushtetuté kéto té drejta
sanksionoheshin né nenin 15 ku thuhej: “Mé&simet jané té lira. Cdo
gytetar osman ka té drejté, brenda kufijve té ligjit, t& hapé shkolla
publike apo private”. Ndérsa sipas nenit 16: “T¢€ gjitha shkollat jan€ nén
kontrollin e shtetit”; “Turqishtja éshté gjuhé shtetérore; népunési 1
shtetit &shté 1 detyruar t€ dijé turqisht” (nenil8). Kjo politiké qé né
fillim hasi né kundérshtimin e ploté té popujve myslimané (arabét,
shqiptarét, kurdét, etj.) dhe jomyslimané (grekét, armenét, bullgarét,
rumunét, etj.). Ajo u perceptua dhe konsiderua si njé politiké
nacionaliste, e cila synonte haptazi turgizimin e kombésive joturke.?
Situata u acarua sidomos pas vendosjes sé detyrueshme té gjuhés
osmane né shkollat e ciklit t&¢ ndérmjetém. Ky akt, nga etnité e
ndryshme u perceptua si faza e paré e procesit té turgizimit dhe shkaktoi
njé valé t& madhe zemérimi.”* Pavarésisht shenjave jo t& mira gé kishin
filluar té shfageshin, né kuadér té ndryshimeve gé ishin duke ndodhur
pas Revolucionit, dr. 1. Temo hartoi njé Projektligj mbi reformimin e

18 K Prifti, Doktor Ibrahim Temo..., £.199.

19 Julius Richter, A History of Protestant missions in the near East, Edinburgh:
Oliphant, Anderson & Ferrier, 1910, p.180; Tarik Zafer Tunaya, TUrkiye de Siyasal
Partiler, c.l, Istanbul: Tletisim Yayinlari, 1998, s.34-35; E.Ziya Karal, Osmanli
Tarihi..., s.129.

2 Ylay Ileri, “Bat1 Goziiyle Mesrutiyet Déneminde Osmanli Hiikiimetlerinin Dil ve
Egitim Politikalarina Kars1 Tepkiler”, OTAM (Ankara Universitesi, Osmanli Tarihi
Arastirma ve Uygulama Merkezi Dergisi), say1: 18, 2005, s.214.

2L Mustafa Ergln, I1. Mesrutiyet Devrinde Egitim Hareketleri, 1908-1914, Ankara:
Ocak Yayinlari, 1996, s. 483-484.

sistemit arsimor osman, té€ cilin do t’ia paraqiste pér miratim
Parlamentit. Doréshkrimi i kétij Projektligji nuk ka daté, por ne i
pérmbahemi mendimit té studiuesit Kristaq Prifti, i cili shkruan se ai
mund té jeté hartuar né verén e vitit 1909, pas ngjarjeve
kundérrevolucionare té prillit té atij viti.? Né hyrje té tij, ai shkruan me
nota vlerésuese pér sistemin arsimor austro-hungarez dhe duke marré
parasysh gé edhe Perandoria Osmane ishte njé shtet multietnik ashtu si
Austro-Hungaria e paragiste até si shembull gé mund té ndigej edhe pér
organizimin e sistemit arsimor osman.? Projektligji i hartuar nga dr. 1.
Temo pérmbante kéto pika:

1) Arsimi fillor té ishte i detyrueshém dhe i pérgjithshém, pa

pérjashtime dhe dallime kombétare;

2) Mésimi né shkollat fillore té zhvillohej né bazé té
programeve té hartuara nga Ministria e Arsimit;

3) Meésimet té béheshin né gjuhén amtare, ndérsa gjuha osmane
gé ishte gjuhé zyrtare, té zhvillohej né njé masé prej 7 orésh
né jave,

4) Léndé té tilla si historia, gjeografia, etj., t& zhvilloheshin
gjithashtu né bazé té programeve, té miratuara nga Ministria
e Arsimit, por gjithnjé né gjuhén gé do té déshironin
nNXénésit;

5) Shkolla e pérgjithshme fillore, pavarésisht se kujt kombésie i
pérkiste do té ishte nén kontrollin dhe inspektimin e
Ministrisé sé Arsimit;

6) Shpenzimet pér shkollat fillore do té pérballoheshin nga
buxheti i shtetit;

7) N&é qofté se né fshatrat ose komunat, ku kishte mé shumé se
40 fémijé té hapeshin shkolla fillore, qofté edhe né ndértesa
té gjetura nga veté banorét, Ministria e Arsimit ishte e
detyruar té dérgonte mésues pér gjuhén osmane dhe pér
gjuhén lokale té vendit dhe t’i paguante ata nga buxheti i
shtetit.

22 K. Prifti, Doktor Ibrahim Temo..., f. 254.
2 AQSH, F. 19, D. 24, fl. 23-28. Projektligj mbi reformimin e sistemit arsimor osman i
hartuar nga Ibrahim Temo, 1909; K. Prifti, Doktor Ibrahim Temo..., f. 254.

8) Té gjitha shkollat gé do té pranonin programet dhe kontrollin
e Ministrisé sé Arsimit do té njiheshin si shkolla zyrtare,
shtetérore.”*
Me kété Projektligj, dr. 1. Temo, mendonte se do té arriheshin dy
objektiva kryesore: pérparimi me hapa té shpejté i Perandorisé Osmane
dhe zhdukja e mosmarréveshjeve ndérmjet popujve té ndryshém té saj.
Futja e gjuhés amtare né shkollat osmane, sipas tij, ishte njé kusht i
domosdoshém pér zbutjen e konfliktit ndérnacional né vend, ndérsa po
té veprohej ndryshe shteti osman do té futej né kaos dhe do ta pérfshinte
njé fatkeqgési e pérgjithshme.?

% Po aty.
% Po aty.

SUMMARY

THE CONTRIBUTION OF DR.IBRAHIM TEMO IN REGARDS
TO REFORMING THE OTTOMAN EDUCATIONAL SYSTEM

Throughout the 19™ century the Ottoman Empire undertook
several reforms in the administrative area, particularly in the educational
system. In this regard, Ibrahim Temo gave a contribution of importance.
However, his views were subjected to criticism because he accentuated
the dire and neglected situation in which the Ottoman educational
system was in at the time. In this regard, the study analyzes the
personality of Ibrahim Temo and his lifetime contribution. Through
various memorandums, published articles and political activity, Ibrahim
Temo systematically displayed his stance in relation to the Ottoman
educational system. He was particularly vocal in regards to the foreign
schools opening throughout Albanian Vilayets, arguing that such acts
are dangerous for the Albanian people and the Empire itself.



	85-96 Hasan BELLO

